
Annotatsiya

Magqolada O‘zbekiston Respublikasi Prezidentining respublikamiz hududlari, shu
jumladan Qashqadaryo viloyati hududlarini samarali va barqaror iqtisodiyotini
shakllantirish va rivojlantirish yo‘nalishlarida belgilangan vazifalar va tadqiqot
doirasida amalga oshirilayotgan ishlar natijasi keltirildi. Mazkur maqolada
O‘zbekiston Respublikasi Prezidentining tadbirkorlar bilan uchrashuvi da belgilangan
vazifalar, amaliy ishlar natijalari, Respublikada va Qashgadaryo viloyatida kichik
biznes va xususiy tadbirkorlikni rivojlantirish, aholini turmush-tarzini yaxshilash
yo‘nalishida olib borilayotgan ishlar to‘g‘risidagi ma’lumotlar keltirilgan.

Kalit so‘zlar: tadbirkorlik subyektlari, hudud, xarajat, moliyaviy holat, 1jtimoiy
soha, kichik biznes, xususiy tadbirkorlik, aholi, ishsizlik, iqtisodiy nofaol aholi,
iqtisodiy faol aholi, soliq, daromad, foyda.

AHHOTAIIUS

B crathe mnpencraBieHsl 3anaud, mnoctaBieHHble [Ipe3uaentom PecnyOnuku
VY30ekuctan B 00gacTi (POPMHUPOBAHUSA M Pa3BUTHS 3PPEKTHUBHON M YCTONUMBOM
HPKOHOMHUKHM DPETHOHOB HaIllel pecryOJIMKHU, BKJIOYash peruoHnl KaikamapbuHCKON
00J1acTH, a Tak)Ke pe3yJIbTaThl paboThI, TPOBEICHHON B paMKax MUcciea0BaHus. Takxke
B CTaThe TMpejcTaBieHa HHQOpMaIlMi O 3ajayaxX, IOCTABJICHHBIX Ha BCTpeue
[Ipesunenta PecnyOnuku VY30eKUCTaH C TPEANPUHUMATENSIMUA, pe3yJbTaTax
MPaKTUYECKON paboThl ¥ 0 paboTe, MPOBEACHHOM B TIOCIICTHUE TOJIbI B PECTyOJIMKe U
KamkamappuHckoit o00JacTH 1O  Pa3BUTUIO Majoro OW3HEca H  YacTHOTO
MPEANMPUHAMATEIECTBA, & TAK)KE MOBBIIICHUIO YPOBHS KU3HU HACEIICHUS.

KuiroueBbie ciioBa: XO3SMCTBYIOIIME CYyOBEKTBI, TEPPUTOPHS, 3aTpaThl,
(uHaHCOBOE TMOJIOKEHUE, coluaidbHas cdepa, Manblii Ou3HEC, YacCTHOE
IpeINpPUHUMATEIBCTBO, HAcCeleHHue,. 0e3paboThIla, JKOHOMHUYECKH HEaKTUBHOE
HACeJICHHE, D)KOHOMUYECKH aKTUBHOE HACEJIEHNE, HAJIOT, T0XO/, MPHObLIb.

Abstract

This article presents the objectives set by the President of the Republic of
Uzbekistan for the formation and development of an effective and sustainable economy
in the regions of our country, including the regions of Kashkadarya Region, as well as
the results of the research conducted within the framework of the study. The article
also provides information on the objectives set at the meeting of the President of the
Republic of Uzbekistan with entrepreneurs, the results of practical work, and the work
carried out in recent years in the country and Kashkadarya Region to develop small
businesses and private entrepreneurship, as well as improve the standard of living of
the population.

Keywords: economic entities, territory, costs, financial situation, social sphere,
small business, private entrepreneurship, population, unemployment, economically
inactive population, economically active population, tax, income, profit.

KIRISH

Kichik biznes va xususiy tadbirkorlik iqtisodiy tizimning muhim tarkibiy qismi
sifatida hududiy rivojlanish, bandlikni ta’minlash va aholi daromadlarini oshirishda
muhim rol o‘ynadi. So‘nggi yillarda iqtisodiy jarayonlarning liberallashuvi, bozor
mexanizmlarining kengayishi va xo‘jalik yuritish shakllarining diversifikatsiyalanishi
natijasida ushbu soha barqaror o‘sish bosqichiga o‘tdi. Aynigsa, hududlar kesimida
kichik biznes subyektlarining faoliyati ishlab chiqarish hajmini kengaytirish, xizmatlar
sohasini rivojlantirish hamda ichki bozorni to‘ldirishda sezilarli ta’sir ko‘rsatdi.

Qashgadaryo viloyati iqtisodiyoti tarkibida ham kichik biznes va tadbirkorlikning
ulushi ortib bordi. Hududning tabiiy-iqtisodiy salohiyati, mehnat resurslari mavjudligi
hamda mahalliy ishlab chigarish an’analari ushbu yo‘nalishning rivojlanishiga zamin
yaratdi. Viloyatda tadbirkorlik subyektlarining ko‘payishi yangi ish o‘rinlari tashkil
etilishiga, aholi bandligining oshishiga va daromad manbalarining kengayishiga olib
keldi. Shu bilan birga, kichik biznes faoliyati sanoat, qishloq xo‘jaligi va xizmatlar
sohalarida qo‘shimcha qiymat yaratish jarayonlarini jadallashtirdi.

Tadqiqotlar shuni ko‘rsatdiki, iqtisodiy faol aholining o‘sishi va bandlik
darajasining oshishi bevosita tadbirkorlik muhitining rivojlanishi bilan bog‘liq bo‘ldi.
Hududlarda kichik biznesni qo‘llab-quvvatlash orqali ishsizlik darajasini pasaytirish,
iqtisodiy nofaol qatlamni faollashtirish va ijtimoiy farovonlikni oshirish imkoniyatlari
kengaydi. Ayniqgsa, oilaviy tadbirkorlik, hunarmandchilik va xizmat ko‘rsatish
faoliyatlari aholi daromadlarini barqgarorlashtirishda muhim omil sifatida namoyon
bo‘ldi.

Qashgadaryo viloyatida kichik biznes va xususiy tadbirkorlikni rivojlantirishning
huquqiy asoslari va iqtisodiy jihatlarini kompleks o‘rganish, mavjud tendensiyalarni
tahlil qilish hamda rivojlanish istigbollarini aniglash ilmiy va amaliy ahamiyat kasb
etadi.

ADABIYOTLAR SHARHI

Kichik biznes va xususiy tadbirkorlikni rivojlantirish masalalari O‘zbekistonda
tizimli yondashuv asosida o‘rganildi. Xususan, hunarmandchilikni rivojlantirish va
qo‘llab-quvvatlash yo‘nalishida O‘zbekiston Respublikasi Prezidentining 2017-yil 17-
noyabrdagi PF-5242-son “Hunarmandchilikni yanada rivojlantirish va hunarmandlarni
har tomonlama qo‘llab-quvvatlash chora-tadbirlari to‘g‘risida”gi Farmonida ushbu
sohaning bandlikni oshirish va daromad manbalarini kengaytirishdagi o‘rni asoslab
berilgan [1].

Tadbirkorlik faoliyatini rivojlantirishda mulk huquqini himoya qilish muhim omil
sifatida qaralib, O°zbekiston Respublikasi Prezidentining 2019-yil 13-avgustdagi PF-
5780-son “Xususiy mulkni himoya qilish va mulkdorlar huquqlarining kafolatlarini
kuchaytirish, tadbirkorlik tashabbuslarini qo‘llab-quvvatlash borasidagi ishlarni

tashkil qilish tizimini tubdan takomillashtirish bo‘yicha qo‘shimcha chora-tadbirlari
to‘g‘risida”gi Farmonida bu masala keng yoritilgan [2].

Oilaviy tadbirkorlikni rivojlantirish va aholini biznes faoliyatiga keng jalb etish
masalalari O‘zbekiston Respublikasi Prezidentining 2018-yil 7-iyundagi PQ-3777-son
“Har bir oila - tadbirkor” dasturini amalga oshirish to‘g‘risida”gi Qarorida oz aksini
topgan bo‘lib, unda aholini o°‘zini o‘zi band qilish va daromadlarini oshirish
mexanizmlari ko‘rsatib berilgan [3]. Bandlikni ta’minlash va mehnat bozorini
rivojlantirish masalalari esa 2018-yil 14-iyuldagi PQ-3856-son “Aholi bandligini
ta’minlash borasidagi ishlarni takomillashtirish va samaradorligini oshirish chora-
tadbirlari to‘g risida”gi Qarorda tizimli yoritilgan [4].

Hududlarda tadbirkorlikni rivojlantirishga garatilgan yondashuvlar O‘zbekiston
Respublikasi Prezidentining 2019-yil 7-martdagi PQ-4231-son “Hududlarda aholini
tadbirkorlikka keng jalb qilish va oilaviy tadbirkorlikni rivojlantirishga doir
qo‘shimcha chora-tadbirlari to‘g‘risida”gi Qarorida batafsil bayon etilgan [5]. Ushbu
hujjatda hududiy iqtisodiy o‘sishni ta’minlashda kichik biznesning roli alohida
ta’kidlangan.

Davlat rahbarining iqtisodiy rivojlanish va tadbirkorlikni qo‘llab-quvvatlashga
oid yondashuvlari O‘zbekiston Respublikasi Prezidenti Shavkat Mirziyoyevning 2020-
yil 24-yanvardagi Oliy Majlisga Murojaatnomasida ham aks etgan bo‘lib, unda kichik
biznesni rivojlantirish orqali aholi farovonligini oshirish ustuvor vazifa sifatida
belgilangan [6]. Shuningdek, tadbirkorlar bilan o‘tkazilgan ochiq muloqotda biznes
yuritish sharoitlarini yaxshilash, soliq yukini kamaytirish va tadbirkorlik subyektlarini
qo‘llab-quvvatlash masalalari muhim yo‘nalish sifatida qayd etilgan [7].

Statistik ma’lumotlar kichik biznes va xususiy tadbirkorlikning iqtisodiyotdagi
ulushi ortib borayotganini ko‘rsatadi. O‘zbekiston Respublikasi Prezidenti huzuridagi
Statistika agentligi ma’lumotlariga ko‘ra, tadbirkorlik subyektlari sonining ko“payishi,
ularning bandlik va ishlab chiqarishdagi ulushi oshgani ushbu sohaning barqaror
rivojlanayotganini tasdiglaydi [8].

Hududiy rivojlanish nuqtai nazaridan, O‘zbekiston Respublikasi Prezidentining
2023-yil 14-dekabrdagi PQ-389-son “Qashgadaryo viloyatini
2024-2025 yillarda kompleks ijtimoiy-iqtisodiy rivojlantirish bo‘yicha qo‘shimcha
chora-tadbirlari to‘g‘risida”gi Qarorida hududda kichik biznes va tadbirkorlikni
rivojlantirish orqali iqtisodiy o‘sishni jadallashtirish va aholi bandligini oshirish
imkoniyatlari asoslab berilgan [9].

METODOLOGIYA

Mazkur tadqiqotda kichik biznes va xususiy tadbirkorlikni rivojlantirishning
huquqiy asoslari hamda iqtisodiy jihatlarini tahlil gilish uchun kompleks yondashuv
qo‘llanildi. Tadqiqot jarayonida normativ-huquqiy hujjatlarni tahlil qilish usuli asosida
amaldagi farmon va qarorlarning mazmuni o‘rganildi va ularning tadbirkorlik rivojiga
ta’siri baholandi. Statistik ma’lumotlarni qayta ishlash orqali kichik biznes subyektlari
soni, bandlik darajasi va iqtisodiy ko‘rsatkichlar dinamikasi tahlil gilindi.

Qiyosiy tahlil usuli yordamida turli yillar kesimidagi ko‘rsatkichlar solishtirildi

va o‘sish tendensiyalari aniqlandi. Mantiqiy umumlashtirish usuli asosida olingan
_________________________________________________________________________________________________________________|

natijalar tizimlashtirilib, ilmiy xulosalar shakllantirildi. Tadqiqotda rasmiy statistik
manbalar, ochiq ma’lumotlar bazalari va ilmiy adabiyotlardan foydalanildi, bu esa
natijalarning ishonchliligini ta’minladi.

TAHLIL VA NATIJALAR

Respublikamizda iqtisodiy nofaol aholi sonining o‘sishi turli muammolar va
murakkabliklar sababchisi bo‘ladi. Hukumat bunday vaziyatning salmoqli yechimi
sifatida hududlarda kichik biznes va xususiy tadbirkorlikni, shu jumladan oilaviy
tadbirkorlikni rivojlantirish masalasini kun tartibiga qo‘ygan.

Mamlakat hududlarida kichik biznes va xususiy tadbirkorlikning o‘rni va roli
keyingi yillarda ancha o‘sdi. Statistik ma’lumotlar tahlili shuni ko‘rsatadiki,
2000-yilda kichik biznes va xususiy tadbirkorlikning mamlakat YAIMga qo‘shgan
ulushi 31,0%ni tashkil etgan bo‘lsa, 2023-yil 1-1yul holatida qariyb 1,6 baravar o‘sgan,
ya’ni 48,6%ni ko‘rsatmoqda. Bu sohaning sanoatdagi ulushi tadqiqot yillarida
12,9%dan 26,0%ga, qurilishda 38,4%dan 77,1%ga, bandlikda 49,7%dan 74,1% (2023-
yil 1-kvartal)a, eksportda 10,2%dan 27,6%ga va importda 22,8%dan 47,6%ga o‘sgan.

Prognozlashtirish ~ va  makroiqtisodiy  tadqiqotlar  instituti  (PMTI)
mutaxassislarining 2017-2022 yillarda O‘zbekistonda tadbirkorlik sohasida amalga
oshirilgan muhim islohotlarni o‘rganish natijasiga ko‘ra xususiy biznes va kichik
tadbirkorlik subyektlarining eksportdagi ulushi 29,5 foizga yetgan. Respublikamizda
2017-yildan boshlab biznesni ro‘yxatga olish osonlashtirilganligi bois, natijada 2017-
yilda ro‘yxatga olingan tadbirkorlik subyektlari soni 229,6 mingtani tashkil etgan
bo‘lsa, 2022-yil yakunida bu ko‘rsatkich 555,9 mingtaga yetdi yoki 2017-yildagiga
nisbatan 2,4 barobar ko‘paydi.

O‘zbekiston Respublikasi Prezidenti Shavkat Mirziyoyevning Oliy Majlisga
Murojaatnomasida ta’kidlanishicha: “Tadbirkorlikni keng rivojlantirish va bu soha
uchun yangi sharoitlar yaratishga barcha imkoniyatlarimizni safarbar etyapmiz. “Har
bir oila - tadbirkor” dasturi doirasida o‘z biznesini boshlayotgan oilalarga 5,9 trillion
so‘m kreditlar ajratildi”. Murojaatnomaning asl mohiyati yurtimizning hududlarida
aholining moddiy sharoitlarini tubdan yaxshilash, aynigsa yoshlarni har tomonlama
qo‘llab-quvvatlash, turmush tarzi sifati va darajasida sezilarli ijobiy o‘zgarishlar
amalga oshirilishini ta’minlashga qaratildi.

Muhtaram Prezidentimiz tadbirkorlar bilan o‘tkazgan ikkinchi yig‘ilishida
“hokimlar mulk huquqiga oid qarorlarni bekor qilishiga yo‘l qo‘yilmaydi, ilk bor xato
qilgan kichik biznes vakillari jazolanmaydi, SSP tubdan o‘zgaradi, QQS 12 foizga
tushiriladi”, “Biz Yangi O‘zbekistonni barpo etish yo‘lida g‘oyat muhim va hal
qiluvchi bosqichga gadam qo‘ymoqdamiz. Sizlarning fidokorona mehnatingiz,
innovatsion fikr va yondashuvingiz bugun har qachongidan ham muhim va bu o‘rinda
siz barcha soha vakillariga o‘rnak bo‘lishingizga ishonaman”, degandilar.

Mana shu yig‘ilish natijasida yuridik shaxslarning mol-mulkiga solinadigan soliq
stavkasi 2017-yilda 5 foizni tashkil qilgan bo‘lsa, 2022-yilda 1,5 foizgacha pasaytirildi,
2017-yildagi soliq turlari 13 tadan 9 tagacha kamaytirildi, 2017-2022 yillar oralig‘ida
soliq tekshiruvi turlari 10 taga qisqardi, ya’ni 13 tadan 3 tagacha kamaydi. Bunda Soliq

kodeksiga ko‘ra, soliq organlari kameral soliq tekshiruvi; sayyor soliq tekshiruvi va
______________________________________________________________________________________________________________________________|

soliq auditidan o‘tkaziladigan bo‘ldi. Qo‘shilgan qiymat solig‘i stavkasi 2016-yilda 20
foizni tashkil etgan bo‘lsa, soliq tizimida olib borilgan islohotlar natijasida, Prezident
topshirig‘iga ko‘ra, 2023-yilning
l-yanvaridan QQS stavkasi 12 foizga tushirildi. Natijada xususiy biznes va kichik
tadbirkorlik subyektlarining eksportdagi ulushi 29,5 foizga yetdi.

O‘zbekistonda Respublikasida so‘nggi yillarda hududlarda aholini turmush-
tarzini yaxshilash maqsadida bir qator ijobiy, samarali ishlar olib borilmoqda. Bu
jadallashgan tartibda amalga oshiriladigan ishlar samarasi aholini tadbirkorlik
faoliyatiga keng jalb qilish, kichik biznes va xususiy tadbirkorlik yo‘nalishlariga,
hunarmandchilik, kasanachilik va tadbirkorlik faoliyatining boshqa sohalarida
bandligini ta’minlash orqali ularning qo‘shimcha va barqaror daromad manbalari
shakllanishiga shart-sharoitlar yaratish yuzasidan dasturiy chora-tadbirlarning amalga
oshirilishi natijasida aholining, aynigsa chekka hududlardagi ijtimoiy himoyaga
muhtoj oilalarning ma’lum bir miqdorda iqtisodiy holati yaxshilanishiga olib keladi.

2021-yil Qashqadaryo viloyatida tadbirkorlik yili deb e’lon qilindi. Prezidentimiz
Sh.M. Mirziyoyev 2021-yilda bu borada amalga oshiriladigan real (aniq) loyihalarni
belgilab, hududda 10 ming xo°‘jalik subyekti tashkil etilishi yuzasidan topshiriglar
berdi. Sanoat, qishloq xo‘jaligi va xizmatlar sohasidagi puxta o‘ylangan loyihalar har
bir shahar va qishlogning “igtisodiy o‘sish nuqtalari”’ni hisobga olgan holda amalga
oshirilmoqda. Bunda Chiroqchi, Yakkabog‘, Qamashi, Kitob va Shahrisabz
tumanlarida 20 ming gektarda intensiv bog‘lar va uzumzorlarning tashkil etilishi
viloyatda meva va sabzavotlarni qayta ishlash darajasini 25 foizga oshiradi. 2021-yilda
xizmatlar sohasida 500 nomda jami 650 milliard so‘m yangi loyiha yo‘naltiriladi.

Bugungi kunda viloyatimiz tadbirkorlari tomonidan turli o‘lchamdagi polietilen
trubalar, profnastil, penoblok, marmar plitalar, marmar vannalar, turli o‘lchamdagi
polietilen trubalar, profnastil, penoblok, rangli bruschatka, quruq shpaklyovka, suvli
bo‘yoq (vodoemulsiya), pishiq g‘isht, mikrokalsit, kanalizatsiya quvurlari va boshqa
bir gancha yangi turdagi mahsulotlar ishlab chigarish yo‘lga qo‘yildi. Buning natijasida
chetdan qurilish materiallari keltirilishi keskin kamaygan, ortiqcha vaqt sarflanmasligi
va xarajatlarni keskin qisqarishiga olib kelmoqda. Viloyatda 1991-yilda 17 ta g‘isht
zavodi faoliyat yuritgan bo‘lsa, bugungi kunda yirik va kichik g‘isht zavodlari soni
216 tani tashkil etmoqda.

Viloyatda yalpi ichki mahsulot ishlab chiqarishni barqarorlashtirib borish,
iqtisodiy o‘sishni ta’minlash, aholi daromadlarini ko‘paytirish, yangi ish o‘rinlarini
tashkil etish, talab va taklifning mutanosibligini yo‘lga qo‘yishda kichik biznes va
xususiy tadbirkorlik muhim o‘rin egallamoqda. Aynigsa, kichik biznes va xususiy
tadbirkorlikni tashkil etish va yuritishda xarajatlar kamaytirilishining samaradorligi
hamda mazkur soha subyektlari huquqlarini himoya qilish yuzasidan katta imtiyozlar
yaratilganligi tadbirkorlik subyektlari faoliyati va moliyaviy holatini yaxshilashga
ko‘maklashmoqda. Viloyatda kichik biznes va xususiy tadbirkorlikning 2016-2020
yillarda iqtisodiyot tarmoqlaridagi asosiy ko‘rsatkichlari tahlili shuni ko‘rsatadiki, bu
sohaning ulushi sanoatda 2016-yilda 50654, 5 mlrd. so‘mdan 2020-yilda 100796, 9

mlrd.so‘mga, ya’ni 1,98 barobarga oshgan. Bu ko‘rsatkich mos ravishda qishloq
x0‘jaligi, o‘rmon va baliq xo‘jaligida 2,02 barobarga, savdoda 2,14 oshirilgan.

[jtimoiy soha va aholini ijtimoiy qo‘llab-quvvatlash xarajatlari 2020-yilda 2016-
yilga nisbatan 2,8 barobarga, aholi jon boshiga asosiy kapitalga o‘zlashtirilgan
investitsiyalar 2,52 barobarga, asosiy kapitalga ozlashtirilgan investitsiyalar 2,6, aholi
jon boshiga umumiy daromadlar 1,91 barobarga, aholi jon boshiga real umumiy
daromadlar 1,77 barobarga oshirildi.

Vohamizning o‘simliklar va hayvonot dunyosi, dehqonchilik tarkibi ham o‘ziga
x0s xususiyatga ega. Shahrisabz va Kitobning sharob-bop va mayizbop uzum navlari,
lag‘monning husayni uzumlari, Ko‘chkak anjirlari, cho‘lning asaldan shirin qovun-
tarvuzlari, tog‘ning qizil kartoshkasi, Koson sabzilarining dovrug‘i uzoqlarga ketgan.
Vohaning keng qir va adirliklarida gadimdan chorvachilik rivojlanib kelgan va bugungi
kunga kelib respublikamizdagi mavjud qo‘y va echkilarning 21,0 foizi Qashqadaryo
viloyatida yetishtirilmoqda.

Viloyatimiz respublikada eng ko‘p don va paxta yetkazib beradigan hudud
hisoblanib, O‘zbekistonda tayyorlanadigan yalpi qishloq xo‘jalik mahsulotining
10,2%1, shu jumladan, paxtaning 11,8%i1, g‘allaning 12%, qorako‘l terining 19%i
viloyat hissasiga to‘g‘ri keladi.

Prezidentimiz tashrifida viloyatda yer resurslaridan samarali
foydalanilmayotganligi  ta’kidlangach,  Vazirlar = Mahkamasining  2021-yil
24-martdagi “Qashqadaryo viloyatida qishloq xo‘jaligida foydalanishdan chiqqan
yerlarni 2021-2023 vyillarda o‘zlashtirish va hududlarni eksportbop mahsulot
yetishtirishga ixtisoslashtirish chora-tadbirlari to‘g‘risida”gi 154-son Qarori asosida
Qashqgadaryo viloyatidagi yer maydonlaridan samarali foydalanish ko‘rsatkichlari
belgilandi.

Bundan tashqari hududdagi irrigatsiya va melioratsiya holati, jumladan, noto‘g‘ri
sug‘orish oqibatida yerlarning 45 foizi sho‘rlanganligi, bu borada G*uzor, Muborak,
Koson va Nishon tumanlarida bu yo‘nalishda ahvol juda og‘irligi, 38 ming gektar
maydon foydalanishdan chiqib ketgan, tomchilatib sug‘orish jami sug‘oriladigan
maydonning bor-yo‘g‘i 2,4 foizida joriy qilinganligi davlatimiz rahbari tomonidan
keskin tanqid qilindi. Shunga ko‘ra O‘zbekiston Respublikasi Vazirlar Mahkamasining
2021-yil 23-fevraldagi “2021-yilda Qashgadaryo viloyatida irrigatsiya va melioratsiya
ishlarini takomillashtirish chora-tadbirlari to‘g‘risida”gi 94-sonli Qarori asosida 2021-
yilda Qashgadaryo viloyatida O‘zbekiston Respublikasining respublika va mahalliy
byudjet mablag‘lari hisobidan irrigatsiya va melioratsiya obyektlarini qurish,
rekonstruksiya qilish hamda melioratsiya obyektlarini ta’mirlash-tiklash ishlarining,
suv xo°‘jaligi obyektlarini davlat-xususiy sheriklik tamoyillari asosida xususiy sektorga
berish ishlarining manzilli ro‘yxati; suv xo‘jaligi obyektlarida suv resurslari sarfini
«onlayn» rejimida nazorat qilish imkonini beruvchi ragamli texnologiyalari joriy etish
ko‘rsatkichlari; suv iste’molchilari uyushmalari, klasterlar hamda fermer
xo‘jaliklarining o‘z mablag‘lari hisobidan amalga oshiriladigan sug‘orish tarmoqlarini
ta’mirlash-tiklash ishlarining, suvni tejaydigan texnologiyalarni joriy qilishning, suv
xo‘jaligi tizimidagi nasos stansiyalari agregatlari va elektr dvigatellarini yangisiga
_________________________________________________________________________________________________________________|

almashtirish bo‘yicha prognoz ko‘rsatkichlari aniglandi. Belgilangan vazifalar mas’ul
xodimlar tomonidan jadal sur’atlarda amalga oshirilmoqda.

O‘zbekiston ~ Respublikasi ~ Prezidentining  “Qashqadaryo  viloyatini
2024-2025 yillarda kompleks ijtimoiy-iqtisodiy rivojlantirish bo‘yicha qo‘shimcha
chora-tadbirlar to‘g‘risida”gi PQ-389-son Qarori talablariga muvofiq, quyidagilar
Qashqgadaryo viloyatini 2024-2025 yillarda ijtimoiy-iqtisodiy rivojlantirishning asosiy
magqsadli ko‘rsatkichlari etib belgilandi: birinchidan, viloyatda
2024-2025 yillarda yalpi hududiy mahsulot hajmi tegishlicha - 5,8 foizga va 6 foizga,
sanoat mahsulotlari ishlab chigarish hajmi - 8 foizga va 8,5 foizga, qishloq xo‘jaligi
mahsulotlarini yetishtirish hajmi - 4,5 foizga va 5 foizga, bozor xizmatlari hajmi - 14
foizga va 15 foizga o‘sishini ta’minlash; ikkinchidan, 2024-yilda 550 ming va 2025-
yilda 600 ming nafar aholining bandligini ta’minlash; uchinchidan, 2024-yilda
respublika byudjetidan 100 milliard so‘m ajratish hisobiga 90 kilometr, 2024-2026
yillarda xalqgaro moliya institutlari va xorijiy davlatlar mablag‘lari, shu jumladan Xitoy
Xalq Respublikasining imtiyozli kreditlari hisobidan 316 kilometr, jami 406 kilometr
kanallarni betonlashtirish. Shuningdek, 2024-2030 yillarda 11 ming kilometrdan ziyod
tuproq o‘zanli xo‘jaliklararo irrigatsiya tarmoqlarini to‘liq betonlashtirish yoki ularni
lotok tizimlari va yopiq quvurlarga o‘tkazish; 2024-2025-yillarda viloyatdagi
sug‘oriladigan yer maydonlarini lazerli tekislash va buning natijasida, qishloq xo‘jaligi
mahsulotlari yetishtirishda unumdorlikni 20 foizga oshirish; to‘rtinchidan, 2024-yilda
hududlarni ijtimoiy-iqtisodiy rivojlantirish uchun nazarda tutilgan mablag‘lar
hisobidan 220 milliard so‘m ajratish hamda 2024-2026 yillarda xalgaro moliya
tashkilotlaridan 122,5 million AQSH dollarini jalb qilish hisobiga jami 364 kilometr,
shundan 189 kilometr umumiy foydalanishdagi va 175 kilometr ichki avtomobil
yo‘llarini ta’mirlash; beshinchidan, 2024-yilda respublika byudjetidan 52 milliard
so‘m ajratish hamda xalgaro moliya tashkilotlaridan 31 million AQSH dollarini jalb
qilish hisobiga jami 321 kilometr ichimlik suv tarmogqlari va 18 ta suv inshootini qurish
orqali ichimlik suv ta’minoti qamrovini 73,6 foizga yetkazish; oltinchidan, 2024-yilni
Qashgadaryo viloyatida «Maktab ta’limi va tibbiyot yili» deb e’lon gilish hamda bu
borada zarur chora-tadbirlarni amalga oshirish. Bunda, 2024-yilda O‘zbekiston
Respublikasining ijtimoiy va ishlab chigarish infratuzilmasini rivojlantirish dasturi
doirasida 390 milliard so‘m ajratish hisobiga 64 ta umumta’lim maktabida qurilish,
rekonstruksiya qilish, mukammal ta’mirlash va jihozlash ishlarini amalga oshirish;
yettinchidan, turizm yo‘nalishida rejalashtirilayotgan loyihalarni moliyalashtirish
uchun viloyatga 500 million AQSH dollari miqdoridagi investitsiya mablag‘larini jalb
qilish hisobiga 4 million nafar mahalliy hamda 500 ming nafar xorijiy turist tashrifini
tashkil qilish. Bunda, 2024-yilda Tiklanish va taraqqiyot jamg‘armasi hisobidan 50
million AQSH dollari hamda 2024-2025 yillarda jami 500 million AQSH dollari
ekvivalentida markazlashgan va xorijiy investitsiyalarni jalb qilish.

2026-yilda O‘zbekistonda tadbirkorlikni qo‘llab-quvvatlash va biznes mubhitini
yanada yaxshilash bo‘yicha keng ko‘lamli chora-tadbirlar amalga oshirilishi
rejalashtirilgan. Asosiy e’tibor moliyaviy yordam, ragamlashtirish va yangi tizimli

yondashuvlarga garatilgan.Quyida 2026-yilga mo‘ljallangan tadbirkorlikni qo‘llab-
quvvatlashning asosiy yo‘nalishlari keltirilgan:

1. Moliyaviy qo‘llab-quvvatlash va investitsiyalar. Yirik mablag* ajratilishi:
Mahallalarda tadbirkorlikni qo‘llab-quvvatlash magsadlari uchun 2026-yilda 8 mlrd
AQSH dollar miqdorida mablag® yo‘naltirilishi ko‘zda tutilgan. Loyihalarni
moliyalashtirish: 2026-2027-yillarda 5 mingta tadbirkorlik loyihasini amalga oshirish
uchun 4 trillion so‘mlik moliyaviy qo‘llab-quvvatlash choralari taqdim
etiladi.Imtiyozli kreditlar: Kichik va o‘rta biznesni qo‘llab-quvvatlash uchun
mahallabay ishlash tizimi doirasida imtiyozli kreditlar va moliyaviy ko‘mak davom
ettiriladi.

2. Yangi tizim va yengilliklar. «Biznes hamrohy» loyihasi: 2026-yil 1-martdan
boshlab tadbirkorlarni yagona oyna prinsipi asosida qo‘llab-quvvatlaydigan yangi
tizim - «Biznes hamroh» loyihasi ishga tushiriladi. Hisobotlarni qisqartirish:
2026-yil 1-yanvardan boshlab barcha tadbirkorlar uchun hisobotlarni ixtiyoriy asosda
topshirish tizimi joriy etiladi (majburiy hisobotlar kamaytiriladi).Raqamli integratsiya:
“Tadbirkor” axborot tizimi orqali davlat organlari va tashkilotlarning ma’lumotlar
bazalari o‘zaro integratsiya qilinib, tadbirkorlar uchun ma’muriy to‘siglar
kamaytiriladi.

3. Startaplar va mahallabay ishlash. Startaplarni qo‘llab-quvvatlash: 2026-yil 11-
fevraldagi PQ-59-sonli garorga muvofiq, startaplarning kompleks ekotizimini joriy
etish chora-tadbirlari kuchaytiriladi. Mahalla loyihasi: Tijorat banklari tomonidan
mahallalarda yangi ish o‘rinlarini yaratish va kambag‘allikni qisqartirishga garatilgan
«mabhalla loyihasi» doirasida tadbirkorlarga ko‘mak beriladi.

4. Xotin-qizlar tadbirkorligi. Xotin-qizlarning tadbirkorlik tashabbuslarini
qo‘llab-quvvatlash, imtiyozli kreditlar va grantlar ajratish orqali ularning biznesdagi

ishtirokini kengaytirish davom ettiriladi.Eslatma: Bu ma’lumotlar
2026-yil uchun rejalashtirilgan va gabul gilingan hujjatlar asosida shakllantirilgan.
XULOSA VA TAKLIFLAR

Qashgadaryo viloyatida kichik biznes va xususiy tadbirkorlik igtisodiy o‘sishning
muhim omiliga aylandi. So‘nggi yillarda ushbu sohaning YAIMdagi ulushi,
bandlikdagi hissasi va ishlab chiqarish hajmidagi roli barqaror oshdi. Tadbirkorlik
subyektlari sonining ko“payishi yangi ish o‘rinlari yaratilishiga, aholi daromadlarining
kengayishiga va hududiy iqtisodiy faollikning kuchayishiga olib keldi. Aynigsa,
xizmat ko‘rsatish, qishloq xo‘jaligi va qurilish sohalarida kichik biznesning o‘sishi
ichki bozorni to‘ldirish va import o‘rnini bosishda muhim natijalar berdi.

Shu bilan birga, ayrim hududlarda infratuzilma yetishmovchiligi, moliyaviy
resurslarga kirish imkoniyatining cheklanganligi va zamonaviy texnologiyalardan
foydalanish darajasining pastligi kichik biznes rivojiga ta’sir qilayotgan omillar
sifatida aniqlandi. Mehnat resurslaridan samarali foydalanish va iqtisodiy nofaol
aholini tadbirkorlikka jalb etish masalalari ham dolzarb bo‘lib qolmoqda.

Tadqiqot natijalariga asoslanib quyidagi takliflar ishlab chiqildi: birinchidan,
hududlarda ishlab chiqarish va xizmat ko‘rsatish infratuzilmasini kengaytirish orqali

tadbirkorlik subyektlari faoliyati uchun barqaror sharoit yaratish; ikkinchidan, kichik

biznes uchun moliyaviy resurslarga kirishni soddalashtirish va uzoq muddatli
kreditlash mexanizmlarini rivojlantirish; uchinchidan, ragamli texnologiyalarni joriy
etish orqali biznes jarayonlarini optimallashtirish va xarajatlarni kamaytirish;
to‘rtinchidan, aholini kasb-hunar va tadbirkorlik ko‘nikmalariga o‘qitish orqali yangi
biznes tashabbuslarini qo‘llab-quvvatlash; beshinchidan, hududiy resurslardan
samarali foydalanish asosida ixtisoslashgan kichik biznes yo‘nalishlarini rivojlantirish.

Ushbu choralar kichik biznes va xususiy tadbirkorlikning iqtisodiyotdagi rolini
yanada mustahkamlashga, bandlikni oshirishga va aholi farovonligini barqaror
ravishda yaxshilashga xizmat qiladi.

